
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
及定矣。初得辛卯手札，先王喜動顔色，欲入於《春邸錄》，又入於《年譜》，謂余曰：『以吾所目覩之事，旣有文字，入於年譜，庶徵千古，可以無恨矣。』若於某年事，先親一毫有犯，則先王平日所言，豈忍如此，奏藁、年譜，又忍手編乎？先親被誣三案，至於甲辰而盡昭晰矣。

大抵某年之事有二議。其一，某年大處分，光明正大，於英廟，謂以盛德大業，建天地而不悖也；其二，景慕宮本無病患，而至於此冤。若如第一議，則景慕宮以何心事，作何罪過，英廟處分，若平定敵國，稱以功業，則景慕宮將歸於何地，先王情地亦復何如？此爲景慕宮與先王罔極之誣。若如第二議，則英廟納讒言而至此境云，此雖爲景慕宮而伸雪，其於英廟處分，不

